
HEZUR ETA PARADIGMA HAUTSIAK

SAN J0AN ANTE
PORTAM LATINAM:



Gizon helduaren 
garezurra. Garondoaren 
parean gezi punta batez 
egindako zauria du, eta 
suharrizko punta oraindik 
barruan dauka. 
Orbainduta dago.
Museoko 1.solairuan  
dago ikusgai.



Egunsentiarekin batera esnatu naiz... nire begiek ikusten duten 
azkena izango ote da? Arerioen erasoaren oihuek oraindik ere 
durundi egiten dute haranean, eta oihartzunek, berriz, nire 
jendearen aldartean. Orduko hartan, zortea alde izan nuen; 
ez, ordea, beste kide batzuek. Haiek zain ditut, ohorez azken 
atsedena hartzen, elkarrekin hazten ikusi gintu en harkaitzaren 
babesean...

Pentsamendu hori izan zezakeen, bai, duela 5.200 urte inguru, 
Arabako Errioxako gaur egungo Guardia inguruko norbaitek. 
Han, herritik kilometro bat eskasera eta San Gineseko sakanaren 
ondoan, San Joan Ante Portam Latinam izenez ezagutzen den 
harkaizpeko babeslekua dago. Bertan lurperatu zituzten Neolito 
amaieran bizi eta hil ziren gutxienez 338 pertsonaren gorpuak. 

DUELA 5.200 URTE,  ARABAKO ERRIOXAN...

San Joan Ante Portam Latinam ehorztokia hiru kanpaina 
arkeologikotan induskatu zuen Gasteizko José Ignacio Vegas 
arkeologoak zuzendutako diziplinarteko talde batek: 1985ean, 
1990ean eta 1991n. Talde horretako kide izan ziren, besteak beste, 
Lourdes Herrasti, Francisco Etxeberria eta Ángel Armendariz 
adituak.

Eskeleto hondar kopuru izugarriaren bilketa zorrotza eta 
ondorengo azterlana aitzindaria izan zen garai hartan, eta 2007an 
argitaratutako memoria batean jasota geratu zen. Azterlan 
horri esker, lurperatutakoen artean gizonezkoak nagusi zirela 
dokumentatu ahal izan zen, baita hezur batzuetan indarkeria 
zantzuak zeudela ere. Besteak beste, gezi puntek eragindako 
13 zauri –zortzi orbainduta eta bost orbaindu gabe; batzuetan 
oraindik puntak hezurretan sartuta zeuden, bost milurteko igarota 
ere–, eta garezurreko 54 traumatismo, guztiak orbainduta, bat izan 
ezik. Taldeak, beste material batzuen artean, berrogeita hamarren 
bat gezi punta isolatu berreskuratu zituen. Haietako gehienek 
inpaktu aztarnak zituzten, eta, ziur asko, gorputzetan sartuta 
iritsiko ziren harpera. 

Horren ondorioz, ikerlariek proposatu zuten harpean zegoen 
jendeak indarkeriazko amaiera komun bat izango zuela, sarraski 
bat gertatuko zela, baina artean oraindik ere hari mutur asko 
geratzen ziren lotu gabe... Aurkitutako ebidentziak nahikoak 
al ziren 300 gizabanako baino gehiago aldi berean hil zirela 
proposatzeko? Sarraskia izan zela baieztatuz gero, biztanleria 
baten bereizi gabeko hilketa gisa ulertuta, zer dela eta ziren 
gehienak gizonezkoak? Nola sartzen ziren historia horretan 
orbaindutako garezurreko traumatismoak? Eta, aldiz, zergatik ez 
zegoen ia garezurreko traumatismo orbaindu gaberik?

EHORZKETA

5



6

San Joan Ante Portam 
Latinam-en harpeko 
ehorzlekua, 1990eko 
kanpainan
induskatzen hasi aurretik.  
(Argazkia: J. I. Vegas 
Aramburu).

INDUSKETAK

1985 1990 1991 2007 
→ memoria

2016-2023
→ ikerketa eta emaitza 
berriak 

Gizonezkoak nagusi 
Predominio de varones

Gezi puntek eragindako  
13 zauri

→ → → → → → → → → → → → → → → → → → → → → → → → → → → → → → → → → → → → → → → → → → →

154 traumatismo
65 orbaindu gabe
eta 89 orbainduta
 

gutxienez 338 gizabanako 
hil ziren

52 gezi punta

→
 →

 →
 →

 →
 →

 →
 →

 →

2016. urteaz geroztik, galdera horiei erantzuten saiatzen ari 
da Teresa Fernández Crespo, Valladolideko Unibertsitateko 
ikertzailea, Euskal Herriko, Kantabriako eta Oxfordeko 
unibertsitateetako kolaboratzaileekin batera, eta jatorrizko ikerketa 
taldeko kideak barne. 

Arkeologiako metodologia berritzaileen bidez heldu zaio gaiari, eta 
horrek ehorzketaren kronologiari eta demografiari buruzko zantzu 
berriak eskaini ditu, eta hamarkada gutxi batzuetan sortu zela eta 
izaera gutxienez partzialki katastrofikoa zuela iradoki du.

Aurkikuntzarik txundigarriena, ordea, 2023an argitaratu 
da, eskeleto aztarnak sistematikoki berrikusi direnean. 150 
indarkeria zantzu baino gehiago dokumentatu dira, haietatik 
erdiak orain arte ezezagunak. Nabarmentzekoa da orbaindu 
gabeko 65 zauri identifikatu direla, batez ere garezurretan, baina 
baita eskeletoaren beste atal batzuetan ere. Deigarria da kasu 
gehienak gizonezkoetan direla, eta, haien artean, batzuek zauri 
bat baino gehiago dutela, orbainduta, orbaindu gabe edo bietatik. 
Hain zuzen, uste da gizonezko helduen eta nerabeen ia erdiek 
indarkeria fisikoren bat pairatu zutela bizitzan, eta emakumeen eta 
haurren ehuneko txiki batek.

Emaitzek agerian uzten dute babeslekuan lurperatutako 
pertsonen proportzio handi bat eskualde mailan eragina izan zuen 
gatazka armatu baten zuzeneko biktima izan zela, garai bereko 
inguruko aztarnategietan atzemandako indarkeriazko beste 
ebidentzia batzuk kontuan hartuz. Halaber, gatazka antolatua 
izan zela iradokitzen dute. Gatazka horretan, gizonezkoek zeregin 
nabarmena izan zuten borrokalari gisa, eta, aldi berean, iraunkorra, 
gizabanako batzuk behin eta berriz egon baitziren indarkeriaren 

SAN JOAN ANTE PORTAM LATINAM,  
AZKEN IKERKETEN ARGITAN



eta dokumentatutako bizi baldintza oro har gogorren pean. Orain 
arte, eskala handiko gatazka mota hori ez zen hauteman Europako 
erregistroan milurteko bat geroago arte, Brontze Aroan.

Dirudienez, San Joan Ante Portam Latinam-en ez ziren hezurrak 
bakarrik hautsi. Oihu haiek eta haien oihartzunek, arretaz entzunez 
gero, paradigmak ere hautsi ditzakete.

Informazio gehiago hemen: 
Fernández-Crespo et al. Scientific Reports 2.023.

https://www.nature.com/articles/s41598-023-43026-9

